
 

 

 
 
 

Dhangala’aan boba’u (kan akka beenzila, 
soolventii fi kan ittiin dhiqan) hoo humna 
tokkoon dhiibame dhoohuudhaan qabeenyaa 
hammana hin jedhamne barbaddeessuu, 
nama madeessuu, hir’inna qaamaa ykn nama 
naannoo san jiru irratti du’a geessuu 
danda’a. Akka gaazeexaa irraa dubbifnutti 
woggaa woggaan balaa dhangala’a bobahaan 
tasa uumamuun namoonni ni gubatu ykn ni 
du’u. Minnesotatti, woggoota 5 dabran 
keessa sababa ibidda balaa dhangalawaa 
boba’uun qabeenya $ miliyoona 40 nu jalaa 
barbadaawe, namoota 14 du’an, akkasumas 
namoonni biro 141 madaawan.  

Dhangala’aan boba’aan mi’a plaastikii 
ykn qorqorroo isaaf hojjatamuun rageeffame 
keessatti qofa kaawamuu ykn woraabbamuu 
danda’a. Mi’i dhangalawaa boba’aa keessatti 
kuusamu hundi maqaan dhanagalawaa 
keessa jiru gubaatti barreeffamuu qaba.  

Dhangalawaa boba’a naaannoo ibiddi 
ka’uu danda’utti fayyadamuu dhabuun ykn 
kaawuu dhabuu heedduu barbaachisaa ta’a. 
Dhangalawaa mataa isaa utuu hin ta’in kan 
qilleenssatti jijjirametu ibidda uuma. 
Dhangalawaan ibidda akka uumamu kan 
godhu ammoo kan akka timboo, laayitarii 
ykn ibsaa elektiriikaa banuu fi dhaamsuu. 
Kan biraa, miila namaa olii fi gad deemuun 
Istaatik elektrisiitiin ibidda akka qabatu 
taasisuu danda’a.  

Yeroo hundaa dhangalaawaa boba’a hoo 
fayyadamtu eddoo banaatti ta’uu qaba, 
akkasumas hoo leenjii gahaa argattee jira 
ta’e malee dhangalaawaa kanatti dhimma 
hin bayin.  

Gaasoliinii 
Of-eeggannaan 
woraabi



  
DIRQAMA MATAA KEE 
FUDHADHU 
Wontoota naannoo kee jiran hubachuu fi 
fakkeenya gaarii ta’uudhaan murannoon 
jalqabi. Kun siifii namoota biraa kan 
amaloota balaa fiduu danda’an kan isin 
ofirratti hin beekne akka jijjiirtan godha.  

Waa’ee istaatik 
dischaarjii 

Balaan Istaatik Elektirisiitiin wolqabatu kan 
eddoo Gaasoolinii woraabbatanitti uumamu 
baayataa dhufaa jira. Balaan kun akka 
uumamu yeroon qilleensa qabbanaa fi hoo’aa 
hedduu aanjawaa dha.  

Yeroo gaaza woraabdu Makiinaatti ol hin 
deebi’in. Sababni adda addaaf gara 
Makiinaa akka deebitu si godhuu mala. 
Gaaza woraabuuf garuu giddugaleessatti 
daqiiqaa lamaa ol waan hin fudhanneef ala 
turuudhaan istaatik elektirisiitii mi’a 
gaazaan woraabdu irratti tuulamee gara 
kee dabru xinneessa.  

MAASHINA GAASOOLIINIIN 
HOJJATU TTI WORAABUUF YEROO 

BAAY’EE NAMOONNI MI’A 
HARKATTI QABATAN FAYYADAMU 

• Motora Makiinaa keetii dhaamsi. Waan 
ibidda uumuu danda’an kan dhimma itti 
baatu kan akka Kaamparii ykn kan 
makiinaan harkisu, waan ittiin bilcheessan 
ykn ibsaa ittiin qabsiisan dhaamsi.  

• Yeroo gaaza woraabdu ykn eddoo 
kamittiyyuu yoo gaaza fayyadamtu, timboo 
hin xuuxin, kibriitii ykn laaytarii hin 
qabsiisin.  

• Utuu gaaza hin woraabin dura mi’a itti 
woraabdu makiinaa irraa buusuudhaan 
akka balaa hin fidnetti fageessii lafa kaa’i.  

• Utuu qadaada mi’a itti woraabduu hin 
banin dura kan gaaza buusuun (nozzle) 
mi’icha tuqi (akka istaatik chaarjiin gara 
lafa dabru godha).  

• Yeroo gaaza woraabdu mi’a itti 
woraabduu fi kan gaaza buusu (nozzle) 
akka wol-tuqan godhi.  

• Gonkumaa haala malee guuttee hin 
woraabin; hanga %80 hoo ta’e malee. 
Hoo mi’icha gaaloonii tokko qabata kan 
jedhu irratti mallatteefamee jiraate, 
gaaloonii tokko qofa itti woraabi, hoo 
guutamuu dhabee eddoon hafes. Eddoo 
duwwaa hambisuun yeroo qilleensi 
jijjiramuu akka dhangalahaan babal’atu 
gargaara. Mi’icha haalaan guutame hoo 
itti worabbame dhoohuu danda’a.  

• Qaadaada isaa sirritti jabbeessii cufi. 
Yeroon gaaza dhangalawaa makiinaa 
keessaa feetee deemta ta’e bakka mi’a 
kaayan ykn tiraaka yoo ta’e gongaa 
gubbaa kaa’i malee gonkumaa makiinaa 
keessaa eddoo namni taa’u hin kaayin.  

• Gaazni qilleensatti jijjiramuudhaan ykn 
qilleensatti yaahuu waan danda’uuf 

namoota makiinaa keessa jiran balaa irra 
geessuu danda’a.  

• Mi’a gaaza itti woraabdu yeroo 
hundumaa hoo itti hin fayyadamne 
kaabneetii ibiddaan hin qabanne ykn kan 
furtuun cufamu keessa kaayi. Kun 
gaazni qilleensatti jijjiramee akka 
ibiddaan hin qabanne dhoorka.  

DABALATA QAJEELFAMA OF-
EEGGANNOO  

• Makiinaa kee haalaan ol-guuttee gaaza 
itti hin buusin, kun gaaziin akka gad-
naqamu godha.  

• Gonkumaa ijoollee umriin isaanii 
makiinaa oofuu hin gahin gaaza akka 
woraaban hin hayyamin.  

• Qilleensa gaasooliin sa’aa dheeraaf 
hafuura woliin fuunfatuu hin qabdu. 
Gaasoolinii eddoo bal’aa fi qilleensa 
qulqulluu hedduu argachuu danda’amu 
qofatti fayyadami. Fuula kee kan gaaza 
buuftuun (nozzle) ykn qadaada meeshaa 
itti woraabduu irraa garagalchi.  

• Gonkumaa sababa kamifuu gaasollinii 
ujummoon hin xuuxin ykn afaanitti hin 
fudhatin. Gaasooliiniin gara garaatti hoo 
liqmsame miidhuu ykn ajjeesuu danda’a. 
Hoo namni tokko gaasoliinii liqimse, 
haqqisiisuuf yaali hin godhin. 
Hatattamaan Haakima keettii ykn 
tajaajila yaala dingataa kennu qunnami.   

• Gaasooliinii ijaa fi gogaa kee irraa 
fageessi, qaama kee akka dhhekkamu 
godhaa waan ta’eef. Huccuu 
gaasooliinitti cuuphame hatattamaan of-
irraa baasi.  

• Gaasooliinii motora hojjachiisuuf qofaa 
fayyadami. Gonkumaa gaasooliinii harka 
kee dhiquu itti dhiqachuuf ykn ittiin 
qulqulleessuuf hin fayyadamin.  


